HOOFSTUK 6

DATA-INTERPRETASIE EN TEORETIESE VERKLARING

VIR BEDROG

6.1 Inleiding

In hierdie hoofstuk word die faktore onderliggend aan die motivering vir bedrog in
die afdelings Finansiéle nood, Gierigheid en Situasionele stressors bespreek.

Met inagneming van hierdie faktore word kontemporére verklaringsteorieé bondig
bespreek en ‘n verdere dimensie uitgelig om ‘n meer geintegreerde verklaring vir

bedrog te bied.

6.2 Motiveringsfaktore vir bedrog

Die bevindings wat uit die studie voortgespruit het, dui sterk in die rigting van
finansiéle redes as hoofmotief vir die pleeg vir bedrog. ‘n Belangrike kenmerk
van die finansiéle motief, wat die hoofmotiveringsfaktor blyk te wees, is dat
finansiéle redes heelwat meer omvattend is as wat aanvanklik daaronder
verstaan is. Daar moet byvoorbeeld onderskei word tussen mense wat bedrog
pleeg as gevolg van werklike finansiéle probleme en diegene wat op persoonlike

sukses ingestel is.

Cressey (1995) het ‘n belangrike onderskeid tussen die sogenoemde
“competitive cultures” getref en beklemtoon dat die motiverings van die meer
bevoordeelde en die minder bevoordeelde oortreders aansienlik verskil.
Laasgenoemde pleeg misdaad om in onmiddellike finansiéle behoeftes te
voorsien, finansiéle ondergang te verhoed, dobbel- en dwelmprobleme in stand
te hou of om ‘n selfvergunnende lewenstyl wat bo hul finansiéle vermoé is, te
handhaaf. Die bevoordeeldes, daarenteen, sal geld uitgee op luukse wonings,
motors, juweliersware, vakansies en ander vorme van rykdom en “even the well-

heeled may not feel secure in what they have acquired” (Sheley 2000:306).

Adv Steven Powell, hoof van Deloitte se forensiese dienste in die Wes-Kaap, sé
dat mense bedrog pleeg as gevolg van ‘n kombinasie van druk, geleentheid en
rasionalisering. lemand wat bo sy vermoé leef, dobbel, dwelms misbruik of ‘n
buite-egtelike verhouding het, word tot bedrog gedryf. So het ‘n 65-jarige vroulike
boekhouer van ‘n nieregeringsorganisasie in Kaapstad in minder as 'n jaar
altesame R229 000 verduister, maar R189 000 daarvan uitgedobbel (Beeld
2003).

Tabel 6.1 toon die aanwesigheid van veranderlikes wat deur die respondente
vanuit die dokumentére studie aangevoer is as motivering vir die pleeg vir
bedrog. Die veranderlikes sluit in finansiéle probleme, gierigheid en situasionele

stressors.

Faktore soos finansiéle probleme en gierigheid is selfverklarend, maar die
aanname van situasionele stressors omvat ‘n verskeidenheid faktore. Hierdie
faktore kan wissel van dwang deur ander om bedrog te pleeg tot alkoholmisbruik.

Tabel 6.1: Kategorieé vir die tema — Motivering

Respondente|1 |2 |3 |4 |5 |6 |7 |8 |9 |10
Finansiéle X X | X X
Probleme

Gierigheid X X | x [X X
Situasionele X | X X |X |[x |X
stressors

Uit die voorgaande matriks kan afgelei word dat daar ‘n aantal uiteenlopende
stressors aanwesig is wat ‘n rol in die pleeg van bedrog speel.

Elk van hierdie faktore, naamlik finansiéle nood, gierigheid en situasionele
stressors, word vervolgens afsonderlik bespreek. Daar moet ook in gedagte
gehou word dat sekondére behoeftes en komplekse motiewe deel vorm van die
ondersoek na motiveringsfaktore vir bedrog, maar dat die veranderlikes, naamlik
finansiéle nood, gierigheid en situasionele stressors, slegs in hierdie afdeling
afsonderlik bespreek word om hierdie faktore te verhelder wat tydens die

navorsing uitgelig is.

6.2.1 Finansiéle nood

Dit wil voorkom of 'n finansiéle noodsituasie of krisis ‘n faktor is wat alte dikwels
in die hof as regverdiging vir bedrog aangevoer word. Alhoewel dit by die eerste
oogopslag die geval blyk te wees, is dit nie altyd so wanneer ‘n geheelbeeld van
die omstandighede verkry word nie. Dit kan ook ‘n kombinasie van ander
veranderlikes wees of dalk voortvloei uit ‘n lewenstyl van dobbelary wat met
drankmisbruik gepaardgaan soos in die geval van geval 10 (sien ook afdeling
6.2). Laasgenoemde het beweer “The monies were utilised to pay off debts
which was in arrear and also to supplement my income in order to cover our
monthly expenditures”.

Swak finansiéle oordeel aan die kant van die oortreder behoort ook in gedagte
gehou te word. In die onderhoude met kundiges is die finansiéle rede selde as
motief vir die oortreding aangevoer. In die geval waar dit wel ter sprake was, was
die voorkoms gewoonlik op die vlak van gewone werkers, soos die kassiere wat
‘n klein salaris verdien. Hierdie persone steel byvoorbeeld tee of neem honderd
rand. Hul salarisse is gewoonlik onvoldoende om ekstra lenings aan te gaan en
dus kwalifiseer hulle nie vir ‘n lening by 'n finansiéle instelling nie. Sommige
persone se naam is vantevore telkens op ‘n swartlys geplaas en hulle kom

gevolglik ook nie vir ‘n geldelike lening in aanmerking nie.

Een respondent is weer van mening dat baie van die oortreders 'n hoé inkomste
het en ‘n goeie bestaan kan voer sonder dat dit vir hulle nodig is om bedrog te

pleeg.

6.2.2 Gierigheid

Gierigheid is ‘n faktor wat in baie gevalle sterk na vore gekom het.

In die gevalle 5 en 6 is hul gierigheid duidelik in hul lewenstyl gereflekteer. Geval
6 se motivering vir bedrog is in die hof beskryf as “... the crimes had been
committed to fund an extravagant lifestyle and had not been committed in a weak
moment. He was, after all, not stealing in order to provide for the basic
necessities of life. He was earning a very good income at that stage but because
of his low self-image and his need to impress, he hit upon a scheme for acquiring
additional funds to feed his ‘greed’ (as described by the magistrate) and to pay
for holidays, expensive meals, the cost of his ex-wife’s remarriage, clothes and

other extravagances.”

In die onderhoudfase het al die gevalle bevestig dat gierigheid ‘n baie
beslissende rol in die meeste van hul oortredings gespeel het. Hierdie eienskap
word dikwels deur die oortreders se buitensporige lewenstyl bevestig.

Regter T. Cloete het in die uitspraak in die bekende Greg Blank-hofsaak die

volgende gesé (wat ook ‘n duidelike weerspieéling is van die gierigheid wat by

sommige witboordjie-oortreders aanwesig is): “The accused was greedy for

money and burning with ambition” (Marsh 1999:53).

6.2.3 Situasionele stressors

Ondanks die uiteenlopendheid van elke saak is daar ‘n aantal duidelike
situasionele stressors wat tot die oortreding kan bydra. Dit wissel van
alkoholisme, dobbelary en fisieke intimidasie tot ‘n oortreder met ‘n bipolére
gemoedstoestand wat onder psigiatriese behandeling (geval 6). Die meeste
kundiges het erken dat dobbel ‘n al hoe groter rol speel ten opsigte van bedrog,

maar dat alkoholisme en dwelmmisbruik baie selde daartoe bydra.

6.3 Kontemporére verklarings vir bedrog

Daar is verskeie verklarings vir witboordjiemisdaad soos bedrog. Gierigheid is nie
die enigste motivering nie, daar is ook die behoefte (need) om byvoorbeeld ‘n
werk te behou en om die ego te bevredig, die behoeftes van kinders en
dobbelary. Verder rasionaliseer die oortreder sy/haar finansiéle behoeftes.
Hoewel daar ‘n aantal formele teorieé bestaan wat witboordjiemisdaad soos
bedrog verklaar, is dit dikwels ontoereikend. Hazel Croall sé: “It has been more
difficult to apply many of the traditional theories of crime to white collar
crime, particularly as so many focused on the lower-class offender”

(Jewkes en Letherby 2002:214).

Vervolgens word ‘n aantal teoretiese verklarings bespreek wat binne die konteks

van hierdie studie toepaslik is.

6.3.1 Die rasionele-keuse-perspektief

Bedrog is ‘n berekende misdaad wat dikwels vergemaklik word deur geleenthede
wat in die werksopset geskep word. Dit ly dus geen twyfel dat bedrog ‘n rasionele
handeling is nie. Verklarings binne die konteks van rasionele teorieé werp egter
nie lig op die motiewe vir bedrog as sodanig nie en derhalwe moet gefokus word
op daardie stressors wat misdaad voorafgaan soos vervat in die eerste
komponent van Sacco en Kennedy se model, naamlik die voorlopers.

Deur hierdie stressors in ag te neem kan ‘n duideliker geheelbeeld van die
oortreder verkry word.

Misdade wat beplanning en rasionele denke vereis, kan verklaar word aan die
hand van kognitiewe tipe teorieé soos die rasionele-keuse-perspektief. Sulke
benaderings fokus op die belonings en risiko’s verbonde aan die misdadige
gedrag en juis om hierdie rede staan dit as die rasionele-keuse-perspektief
bekend. Hierdie perspektief beklemtoon oortreders se strategiese beplanning en
die wyse waarop hulle inligting prosesseer en geleenthede en moontlikhede

evalueer (Conklin 1995:272).

6.3.2 Die korporatiewe-kultuur-beskouing

Die uitgangspunt is dat die organisasie waar die oortreder werk,
witboordjiemisdaad soos bedrog bevorder op dieselfde wyse as wat ‘n laeklas-
kultuur bevorderlik is vir die ontstaan van jeugbendes en straatmisdaad. Volgens
hierdie beskouing plaas sakeondernemings oormatige druk op werknemers,
maar word terselfdertyd ‘n klimaat geskep wat verdraagsaam teenoor misdaad
is. Die gesindheid en tegnieke om te bedrieg word geleer by kollegas (Siegel
2001:410). Dit is basies ook die argument van Sutherland se teorie van
differensiéle assosiasie in sy verklaring vir witboordjiemisdaad soos bedrog.

Die gevalle van gedrog wat by hierdie studie ingesluit is, is hoofsaaklik binne die

konteks van die werkplek uitgevoer.

6.3.3 Die selfbeheersingsteorie

Hirschi en Gottfredson se algemene verklaringsteorie vir misdaad verwerp
voorgenoemde beskouing. Volgens hierdie navorsers word alle misdaad aan
swak selfbeheersing toegeskryf. Misdaad word deur Hirschi en Gottfredson
(1996:39) omskryf as handelinge van dwang of as bedrog wat in eie belang
uitgevoer word. Die motiewe vir bedrog (vinnige wins met die mins moontlike
moeite) is dieselfde as in enige ander misdadige gedrag. Die kriminoloé Michael
Benson en Elizabeth Moore het bevind dat sommige uitvoerende bestuurders

wat misdaad pleeg, uiters swak selfbeheersing aan die dag Ié en misdaad

impulsief nastreef om hul eie belange te bevorder — dis dieselfde eienskappe wat
gewone misdadigers openbaar (Siegel 2001:411). Die navorser stem eerder
saam met Stotland (1977:185).se mening: “The deprived may turn to burglarly or
robbery; the affluent are more likely to turn to white collar crime.” Aangesien
hierdie navorsingstudie juis die omvattendheid van finansiéle redes as motief vir
bedrog uitgewys het, blyk Hirschi en Gottfredson se verklaring te simplisties te
wees.

Dit is simplisties in die opsig dat aspekte van die voorlopers wat bydraende
faktore tot die pleging van bedrog nie in ag geneem word nie. Dit sluit sekondére
en komplekse behoeftes in.

Die selfbeheersingsteorie huldig die standpunt dat die menslike natuur geneig is
tot eie belang en eie gewin en beskou dus afwykende gedrag en misdaad as
natuurlik. Die wesenlike aangeleentheid wat verklaar moet word, is konformiteit.
Binne ‘n konvensionele raamwerk wat die morele orde van die samelewing
weerspieél, is daar samelewingsinstellings wat die band tussen die individu en
die samelewing versterk. Wanneer hierdie instellings verswak of verbrokkel, of
wat die oorsaak ook al is, word die band wat die individu aan die morele orde
verbind, ook swakker. Hierdie verswakte band laat outomaties ‘n groter mate van
vryheid om betrokke te raak by wangedrag en misdaadpleging (Joubert

1998:152).

6.3.4 Coleman se verklaring vir bedrog

Na aanleiding van sekere veranderlikes wat bydra tot die pleeg van bedrog, soos
die verswakking van samelewingswaardes, ekonomiese druk en die toenemende
gesofistikeerdheid van die oortreder, het Coleman (2002:216-217) tot die
gevolgtrekking gekom dat witboordjiemisdaad deur die sameloop van drie
omstandighede veroorsaak word:
Motivering: Daar moet ‘n rede wees hoekom ‘n persoon
witboordjiemisdaad pleeg, soos die begeerte vir finansiéle gewin.
Neutralisering: Etiese beperkings wat misdadige gedrag inhibeer, word
geneutraliseer. Op individuele vlak word dit bewerkstellig deur die gebruik
van verskeie rasionaliserings om die oortreder se gedrag te regverdig.
Dikwels word hierdie rasionaliserings by die werkplek aangeleer.
Geleentheid: Persone het dikwels toegang tot geld en ander bronne wat

die geleentheid skep om bedrog te pleeg.

Al drie hierdie aspekte van motivering, neutralisering en geleentheid is vervat in

Sacco en Kennedy se voorlopers van die misdaadgebeurtenis.

6.3.5 Etiese verklaring vir witboordjiemisdaad

“More articles have been written about ethics since Enron and WorldCom

exploded on the scene than dollars defrauded by Lay and Skilling (Enron) and

Ebbers (Worldcom). It makes you wonder how many people cared about ethical
issues prior to 2002. As one of the few individuals to author pieces about ethics
before the corporate collapses of recent times, | can add some perspective to the

matter ..."(JE Ketzin Fazekas 2003:03).

Hierdie en ook ander voorbeelde van groot en wéreldwye bedrog wat deur
persone in maatskappye soos Parmalat gepleeg is, het die aandag in sektore
soos sakeskole opnuut gevestig op etiese kwessies. Die Aspen Institute het
onlangs ‘n artikel oor etiek onder die opskrif “Where will they lead?” gepubliseer.
Dit is ‘n uittreksel van ‘n studie wat in 2003 gemaak is oor MBA-studente se
houdings ten opsigte van besigheid en die gemeenskap (Fazekas 2003:03). Een
van die kernelemente wat uit hierdie studie na vore gekom het en spesifiek met
die bedrieér in verband gebring kan word, lui: “There is no such thing as

business ethics. Ethics is ethics whatever the application domain.”

Die etiese verklaring vir witboordjiemisdaad is ‘n alternatief vir die klassieke,
positivistiese en konflikbenaderings daarvan. Albanese (1995:106) identifiseer
drie argumente as gronde vir misdaadverklaring, naamlik:
Eksterne faktore (soos ‘n klimaat van oneerlikheid in die werkplek)
speel ‘nrol in die beinvloeding van mense om misdaad te pleeg,

alhoewel hierdie faktore nie self die misdaad veroorsaak nie.

Bykans alle misdadige gedrag spruit voort uit vrye keuse. ‘n Persoon
ontwikkel nie ‘n neiging om ‘n misdaad te pleeg nie en so ‘n neiging
word nie in toom gehou deur die moontlikheid van arrestasie nie.
.Die voorkoms van misdaad kan afneem indien bydraende eksterne
faktore (soos ‘n klimaat van oneerlikheid in die werkplek) so ver
moontlik verminder word en die “genot” (soos finansiéle gewin en
ontduiking van straf) wat die oortreder daaruit put deur die wet te

oortree, verander kan word.

Navorsing (Joubert 2004:27) het getoon dat etiese gedrag dikwels aangeleer
word deur die voorbeeld van ander na te volg. In die sakewéreld word vinnige
en doeltreffende optrede vereis wat veronderstel is om altyd in die belang van

die maatskappy te wees.

6.4 ’'n Geintegreerde verklaring vir bedrog

Na sorgvuldige evaluering van die inligting wat uit hierdie studie na vore gekom
het, is die navorser van mening dat ‘n gepaste teoretiese verklaring vir bedrog
die druk wat onderliggend is aan die persoon se motief om bedrog te pleeg, moet

ondervang.

Uit die studie het dit duidelik geword dat druk (stremming) ontstaan as:

iemand bo sy/haar vermoéns leef en daardie lewenstyl wil handhaaf,
want dit spel sukses (gierigheid);
iemand ‘n dobbelgewoonte in stand wil hou; of

iemand swak finansiéle oordeel openbaar en in skuld gedompel word.

Die stremmingsteorie is ‘n vertakking van die sosiale-struktuur-teorie. Stremming
word ook geassosieer met verwronge aspirasies, onrealistiese doelwitte en
materialisme. Volgens aanhangers van hierdie teorie is wangedrag en misdaad
die gevolg van die frustrasie en woede wat mense ervaar vanweé hul onvermoé
om op ‘n wettige wyse sosiale en finansiéle sukses te bereik. Stres, frustrasie of
stremming wat veroorsaak is deur aspirasies wat nie bereik is nie, verhoog die
moontlikheid dat norme oortree sal word. “The thrust of this theoretical agenda is
that stress, frustration, or strain (hence the name), generally a product of failed
aspirations, increase the prospects for norm violation. These theories maintain
that norms are violated to alleviate the strain that accompanies failure” (Brown,
Esbensen en Geis 2001:285). Misdaad word dus gepleeg om die stremming wat

met mislukking gepaardgaan, te verlig.

Misdaad is, met ander woorde, die resultaat van die konflik tussen mense se
doelwitte (om suksesvol te wees en die middele wat tot hulle beskikking is). Die
onvermoé om sukses te bereik of om dit vol te hou, wek gevoelens van woede,

frustrasie en onvergenoegdheid — tesame bekend as stremming (strain).

Die basiese behoefte van die stremmingsteorie 1€ klem op armoede en die
ontwikkeling van ‘n laeklas-kultuur vanweé ‘n gebrek aan geleenthede in die
samelewing waarin mense nie hul sosiale posisie in die samelewingstruktuur kan
verbeter nie. Hierdie gebrek aan geleenthede tesame met ‘n begeerte om
suksesvol te wees lei tot stremming en frustrasie.

Die anomieteorie is oorspronklik deur die sosioloog Emile Durkheim geskep en
later deur Merton, Cohen, Cloward en Ohlin ontwikkel (Joubert 1998:129). Dit is
veral Agnewwat hierdie teorieé verfyn het nadat daar ‘n afname in die
gewildheid van stremmingsteorieé was vanweé kwessies soos die fokus op
misdaad as ‘n laeklas-verskynsel en die onvermoé om die voorkoms van
misdaad onder die middelklas te verklaar, die verwaarlosing van ander doelwitte
as dié van middelklas-status en finansiéle gewin, die beoordeling van die
blokkering van sukses slegs aan die hand van sosiale klas (intelligensie en
persoonlikheid word byvoorbeeld heeltemal verontagsaam), die onvermoé om
rekenskap te gee daarvan dat slegs sommige persone wat stremming ervaar,
hulle tot misdaad wend en die gebrek aan empiriese ondersteuning vir die teorie.
Agnewhet in 1985 ‘n algemene stremmingsteorie ontwikkel wat hierdie leemtes
uitskakel. Hy gee ook erkenning daaraan dat slegs sekere individue wat
stremming ervaar, hulle tot misdaad wend (Cullen en Agnew2003:208). Die
teorie fokus op die individu en sy/haar onmiddellike maatskaplike omgewing en
maak veral voorsiening vir die empiriese toetsing van die teorie.

Agnewse algemene stremmingsteorie fokus nie op klasverskille in die

samelewing nie. Hy poog om ‘n meer algemene verklaring vir misdaad te gee

soos dit voorkom in die samelewing, ongeag klas of status. Om dit te kan doen
identifiseer Agnewbronne van stremming soos dit op mikrovlak, dit wil s&, by die
individu, voorkom, byvoorbeeld 'n skuldlas wat deur iemand ervaar word. Daar is
veelvuldige bronne wat stremming veroorsaak en as ‘n persoon nie in staat is om
hierdie stremming die hoof te bied nie, lei dit tot misdaad soos bedrog.

Hierby kan ook gevoeg word dat elke soort stremming die waarskynlikheid
vergroot dat individue een of meer van ‘n aantal negatiewe emosies sal ervaar.
Hierdie emosies sluit in teleurstelling, depressie of vrees. Woede is die mees
kritiese emosionele reaksie vir die doel van die algemene-stremming-teorie.

“Each type of strain may create a predisposition for delinquency or function as a

situational event that instigates a particulat delinguent act. In the words of Hirschi

and Gottfredson (1986), then, the strain theory presented in this paper is a theory
of both ‘criminality’ and ‘crime’ (or to use the words Clarke and Cornish (1985), it
is a theory of both ‘criminal involvement’ and ‘criminal events’ (sien ook
hoofstuk 3 Misdaadgebeurtenis; Cullen en Agnew 2003:214). Ook Lisa M. Broidy
het bevestig dat die meeste stremmingsteorieé wat aan toetsing onderwerp
word, fokus op die verband tussen stremming en misdaad (Reid 2003:127). Dit is
hierdie verwantskap tussen stremming en misdaad wat gedurende die ontleding
van die oortreders se voorvonnisverslae telkemale tydens die ondersoek na vore
gekom het.

Wat veral betenisvol is ten opsigte van die stremmingsteorie en bedroq, is

die feit dat heelparty navorsers reeds bevind het dat die vernaamste soort

stremming wat aanleiding tot misdaad gee, die individu se ekonomiese situasie

is. Die meeste misdade en afwykings om hierdie stremming (spanning) te verlig

word gepleeg om op die een of ander wyse 'n inkomste te bekom (Cernkovich,

Giordano en Rudolph 2000:135). Hierdie aanname van Cernkovich et al. stem
ooreen met die navorser se bevindings in die studie.

Jenny Reid, die besturende direkteur van die korporatiewe sekuriteitsfirma
Griffiths Reid, het in ‘n onderhoud met verwysing na witboordjiemisdaad in Suid-
Afrika gesé: “The reason for this state of affairs is that South Africans as a nation
are in debt. The Reserve Bank puts household debt at 51% of household
income. Add to this the 40%-plus unemployment rate and you have desperate
people” (Cairns 2004:47).

Navorser deel Cairns se siening dat die 40% werkloses desperate persone is,
maar stem nie saam dat dit noodwendig tot bedrog bydra nie aangesien bedrog
hoofsaaklik binne die die werkplek geskied.

Dit is ook die navorser se bevinding tydens hierdie ondersoek na die
motiveringsfaktore vir die pleeg vir bedrog dat die ekonomiese situasie van
sommige van die individue dikwels gelei het tot die ontstaan van stremming
(spanning). Melding moet ook gemaak word van die rol wat sekondére en
komplekse behoeftes speel en dat finansiéle implikasies meermale uit hierdie
behoeftes kan voortspruit (sien ook afdeling 5.3.3). Bedrog word dikwels as 'n
uitweg beskou om hierdie stremming (spanning) te verlig.

‘n Belangrike konsep in die stremmingsteorie is relatiewe deprivasie. Daar
bestaan ‘n moontlikheid dat relatiewe deprivasie iemand se selfbeeld kan

verswak en tot gevolg hé dat die persoon maniere soek om sy/haar negatiewe

selfbeeld te verbeter. Selfs die mees welgestelde Amerikaners kan gedepriveerd
voel indien hulle nie daarin slaag om hul verhewe en onbeperkte doelwitte te
bereik nie. (Die navorser deel hierdie siening met Siegel. Dit hou direk verband
met die verskynsel dat die mense wat bedrog pleeg, nie noodwendig finansieel
swaar kry nie, byvoorbeeld Greg Blank.) Sommige welgestelde persone voel dalk
relatief gedepriveerd wanneer hulle hul prestasies met dié van meer suksesvolle
eweknieé vergelyk. Die wyses waarop hulle hierdie gevoel van deprivasie
hanteer, is dalk om onwettig hul “onrealistiese” sukses doelwitte te bereik. Die
relatiewe-deprivasie-model is belangrik, aangesien dit help om die twyfelagtige
verband tussen misdaad en die ekonomie op te klaar (Siegel 2004:196).

(Sien ook afdeling 2.4.2.1 vir meer oor relatiewe deprivasie).

Siegel postuleer dat hoe intenser en hoe meer dikwels ‘n persoon stremming
ervaar, hoe groter sal die impak wees en hoe meer waarskynlik sal dit tot
afwykende gedrag lei. Alle persone wat stremming ervaar, pleeg egter nie
misdaad nie. Sommige is in staat om hul emosionele, geestelike en gedrag so te
skik dat hulle die gevoelens en frustrasie wat weens stremming ervaar word, die
hoof kan bied. Persoonlike temperament, die vorige aanleer van afwykende
gedrag en die assosiéring met misdadige eweknieé wat negatiewe gevoelens
soos woede of frustrasie kan versterk, is van die faktore wat die persoon se
vermoé om stremming te hanteer, kan bepaal.

Die volgende uittreksel ondersteun die stremmingsteorie se benadering:
“Anomie theory remains popular, but the current tendency among criminologists

is to use it in a more general form. This form is often called strain theory. This

category of theories is defined by its focus on motivation. That is, strain
theories require that people be motivated to commit criminal and
delinquent acts. Without such motivation, there would be confirmity. In other
words strain theories are focused on some special state of mind (or collective
state of mind) such as a pathology, tension, frustration, or mental conflict”
(Williams en McShane 1994:96).

Die stremmingsteorie het soos enige ander teorie nie negatiewe kritiek
vrygespring nie. Die volgende uittreksel kom uit die Journal of Research in Crime
and Delinquency: “ Critics have argued that because strain theory is a structural
model, only ecological measures can properly test the theory. However, the

criticism fails to appreciate the distinction between microlevel and macrolevel

strain theory. (Dit is juis hierdie mikrovlak-veranderlikes waaraan die navorser in
hierdie studie aandag gegee het. Kennis word veral van die bepaalde stressors
geneem. Dit is hierdie stressors wat in ander kriminologiese teorieé ontbreek.)
The strain model clearly has applications at the individual level, and the history of
research on the theory is replete with individual, perceptual measures of strain

and blocked opportunity” (Cernkovich, Giordano en Rudolph 2000:136).

‘n Ander vraag wat dikwels gevra word, is hoekom almal wat stremming ervaar,
nie die wet oortree nie. Vaughan (1996) het hierop geantwoord dat “misconduct
may be the result of other fact: incompetence, disagreement with regulations,
and so on” (Sumner 2004:348). Om dus ‘n geintegreerde verklaring vir bedrog te

bied wat toepaslik binne die konteks van die misdaadgebeurtenis is en die

bevindings van die studie reflekteer, word die volgende verklaringsmodel

voorgelé:

Tabel 6.2A: Verklaringsmodel

VOORLOPERS VAN MISDAAD

Stremming onderliggend aan die motief skep die geleentheid, met ander woorde
‘n klimaat van oneerlikheid soos vervat in die korporatiewe-kultuur-teorie en die
etiese verklaring vir bedrog. Swak selfbeheersing speel ‘n deurslaggewende rol
in die pleeg van bedrog.

MISDAADVOORVAL

Die rasionele handeling op sigself is teenwoordig by die uitvoering van 'n
misdaad soos bedrog. Hierdie gedrag is rasioneel in die opsig dat die oortreder
strewe na die maksimum genot (wins) en die minimum pyn (verlies). Die
oortreder weeg dus die voordele van die misdaad op teen die nadele daarvan.
Rasionalisering word beinvioed deur die aantal individuele en situasionele

stressors wat aanwesig is, sowel as die intensiteit daarvan.

Die geintegreerde verklaring beskryf bedrog as ‘n rasionele misdaadhandeling,
en die waarskynlikheid vir die pleeg van bedrog word vergroot deur die sameloop
van drie wesenlike aspekte, naamlik motivering, neutralisering en
misdaadgeleentheid. ‘n Klimaat van oneerlikheid kom tot stand en word
aangeleer binne ‘n negatiewe (onetiese) korporatiewe kultuur waar die potensiéle

bedrieér ‘n gebrek aan selfbeheersing openbaar en gemotiveer word tot die

pleeg van bedrog vanweé diverse stremmings, soos finansiéle nood, gierigheid

en situasionele stressors.

6.5 Samevatting en gevolgtrekking

In hierdie hoofstuk is die motiveringsfaktore uitgelig wat na aanleiding van die
empiriese studie as beduidend geidentifiseer is. Hierdie faktore is finansiéle
nood, gierigheid en situasionele stressors. Die motief vir die pleeg van bedrog is
dus hoofsaaklik finansieel van aard, maar is meer omvattend as wat aanvanklik
daaronder verstaan is. Meer resente teoretiese verklarings vir bedrog is
bespreek en toepaslik gevind om tesame met die bykomende element van
stremming ingesluit te word by ‘n geintegreerde verklaring vir bedrog.

Hoewel die algemene-stremming-teorie sekere leemtes bevat, oorskadu die
positiewe elemente van hierdie teorie die tekortkominge. Vir die doel van hierdie
studie evalueer die navorser slegs daardie faktore van die teorie wat op hierdie
navorsing betrekking het en nie al die ander voor- en nadele van die teorie nie.
Die stremmingsteorie kan aangewend word om bedrog deur diegene in die
topstrukture van maatskappye te verklaar, sowel as bedrog deur werkers op die
funksionele viak.

Die stremmingsteorie kan ook aangewend word om misdaad te verklaar wat deur
alle persone in die samelewing gepleeg is, en nie alleenlik dié deur armes nie.
Die armes pleeg dalk misdaad weens hul onvermoé om aspirasies te

verwesenlik of weens aspirasies wat geblokkeer word hetsy werklik of

waarneembaar. Gegoede persone kan dalk “elite”-misdade soos

witboordjiemisdaad pleeg om ekonomiese redes (Anderson en Dyson 2002:141).

